
Dä Rainhadd hoggd am Blärrer droom und schaud aff saine Schou
dä anne is ned gands normohl ober dä andere is zou
und wäier schaud dou dengder si baim Lingn fehld mir doch äs Bendler
und herrschafdseidniberhabbds seid wann hogg ich denn aff demm Bengler
Däi Laid däi schauer aa su bläid des koo an doch amol bassiern
mer koo doch middn in denn gschlooch ämol den Sengl vo sain Schou verliern
Des is doch wergli nu kaa Grund dsumm Soddern du bläide Briedschn
und daine kinner wechdsummzäing du ugamberde Hiedschn
dengder si und hoggd si nai ganz hindn in di Schdrasserboh
dou sachd ä frau dser ihre kinner schaud blous ned hi des isser ganz er bäiser Moh
und gecherieber hoggder Bäärler und schnulld recht anernander rum
däi schdenner blöddslich aaf und hoggn si nach vurn
Wä er nou äs leddsde Schdiggler leffd genger däi Laid vo selber aff däi Saidn
er wunderd si und dengd des liechd beschdimmd ned blous an meiner Braidn
dahamm in Drebbmhaus sichd nern di Nachbari und schiddld blous än Kubbf
beim Afschberrn vo dä Wohnung heärder nu vo waidn 
„asuäbsuffnerbläideregglahfderdrubbf“
Glei gäider ins Bood und will si aweng erfrischn und wäier naischaud in sain 
Schbiegl nou werdnern alles gloar
Geburdsdooch geschengausbaggn aweng ä Gaudi und su ä schwaddses Glebeband im 
Gsichd des häld hald dausnd Joar


